
শুংভোবধো  নাম  দশমোঽধ্যাযঃ  ॥

ঋষিরুবাচ॥ 1॥

নিশুংভং  নিহতং  দৃষ্ট্বা  ভ্রাতরংপ্রাণসম্মিতং।
হন্যমানং  বলং  চৈব  শুংবঃ  কৃদ্ধোঽব্রবীদ্বচঃ  ॥  2 ॥

বলাবলেপদুষ্টে  ত্বং  মা  দুর্গে  গর্ব  মাবহ।
অন্যাসাং  বলমাশ্রিত্য  যুদ্দ্যসে  চাতিমানিনী  ॥ 3॥

দেব্যুবাচ  ॥ 4॥

একৈবাহং  জগত্যত্র  দ্বিতীযা  কা  মমাপরা।
পশ্যৈতা  দুষ্ট  ময্যেব  বিশংত্যো  মদ্বিভূতযঃ  ॥ 5॥

ততঃ  সমস্তাস্তা  দেব্যো  ব্রহ্মাণী  প্রমুখালযম্।
তস্যা  দেব্যাস্তনৌ  জগ্মুরেকৈবাসীত্তদাংবিকা  ॥ 6॥

দেব্যুবাচ  ॥ 6॥

অহং  বিভূত্যা  বহুভিরিহ  রূপৈর্যদাস্থিতা।
তত্সংহৃতং  মযৈকৈব  তিষ্টাম্যাজৌ  স্থিরো  ভব  ॥ 8॥

ঋষিরুবাচ  ॥ 9॥

ততঃ  প্রববৃতে  যুদ্ধং  দেব্যাঃ  শুংভস্য  চোভযোঃ।
পশ্যতাং  সর্বদেবানাং  অসুরাণাং  চ  দারুণম্  ॥ 10॥

শর  বর্ষৈঃ  শিতৈঃ  শস্ত্রৈস্তথা  চাস্ত্রৈঃ
সুদারুণৈঃ।
তযোর্যুদ্দমভূদ্ভূযঃ  সর্বলোকভযজ্ঞ্করম্  ॥ 11॥

দিব্যান্যশ্ত্রাণি  শতশো  মুমুচে  যান্যথাংবিকা।
বভজ্ঞ  তানি  দৈত্যেংদ্রস্তত্প্রতীঘাতকর্তৃভিঃ  ॥
12॥

মুক্তানি  তেন  চাস্ত্রাণি  দিব্যানি  পরমেশ্বরী।
বভংজ  লীলযৈবোগ্র  হূজ্কারোচ্চারণাদিভিঃ॥ 13॥



ততঃ  শরশতৈর্দেবীং  আচ্চাদযত  সোঽসুরঃ।
সাপি  তত্কুপিতা  দেবী  ধনুশ্চিছ্চেদ  চেষুভিঃ॥ 14॥

চিন্নে  ধনুষি  দৈত্যেংদ্রস্তথা  শক্তিমথাদদে।
চিছ্চেদ  দেবী  চক্রেণ  তামপ্যস্য  করেস্থিতাম্॥ 15॥

ততঃ  খড্গ  মুপাদায  শত  চংদ্রং  চ  ভানুমত্।
অভ্যধাবত্তদা  দেবীং  দৈত্যানামধিপেশ্বরঃ॥ 16॥

তস্যাপতত  এবাশু  খড্গং  চিচ্ছেদ  চংডিকা।
ধনুর্মুক্তৈঃ  শিতৈর্বাণৈশ্চর্ম  চার্ককরামলম্॥ 17
॥

হতাশ্বঃ  পতত  এবাশু  খড্গং  চিছ্চেদ  চংডিকা।
জগ্রাহ  মুদ্গরং  ঘোরং  অংবিকানিধনোদ্যতঃ॥ 18॥

চিচ্ছেদাপততস্তস্য  মুদ্গরং  নিশিতৈঃ  শরৈঃ।
তথাপি  সোঽভ্যধাবত্তং  মুষ্টিমুদ্যম্যবেগবান্॥ 19॥

স  মুষ্টিং  পাতযামাস  হৃদযে  দৈত্য  পুংগবঃ।
দেব্যাস্তং  চাপি  সা  দেবী  তলে  নো  রস্য  তাডযত্॥ 20॥

তলপ্রহারাভিহতো  নিপপাত  মহীতলে।
স  দৈত্যরাজঃ  সহসা  পুনরেব  তথোত্থিতঃ॥ 21॥

উত্পত্য  চ  প্রগৃহ্যোচ্চৈর্  দেবীং  গগনমাস্থিতঃ।
তত্রাপি  সা  নিরাধারা  যুযুধে  তেন  চংডিকা॥ 22॥

নিযুদ্ধং  খে  তদা  দৈত্য  শ্চংডিকা  চ  পরস্পরম্।
চক্রতুঃ  প্রধমং  সিদ্ধ  মুনিবিস্মযকারকম্॥ 23॥

ততো  নিযুদ্ধং  সুচিরং  কৃত্বা  তেনাংবিকা  সহ।
উত্পাট্য  ভ্রামযামাস  চিক্ষেপ  ধরণীতলে॥ 24॥

সক্ষিপ্তোধরণীং  প্রাপ্য  মুষ্টিমুদ্যম্য
বেগবান্।
অভ্যধাবত  দুষ্টাত্মা  চংডিকানিধনেচ্ছযা॥ 25॥

তমাযংতং  ততো  দেবী  সর্বদৈত্যজনেশর্বম্।
জগত্যাং  পাতযামাস  ভিত্বা  শূলেন  বক্ষসি॥ 26॥

স  গতাসুঃ  পপাতোর্ব্যাং  দেবীশূলাগ্রবিক্ষতঃ।
চালযন্  সকলাং  পৃথ্বীং  সাব্দিদ্বীপাং  সপর্বতাম্  ॥
27॥



ততঃ  প্রসন্ন  মখিলং  হতে  তস্মিন্  দুরাত্মনি।
জগত্স্বাস্থ্যমতীবাপ  নির্মলং  চাভবন্নভঃ  ॥ 28॥

উত্পাতমেঘাঃ  সোল্কা  যেপ্রাগাসংস্তে  শমং  যযুঃ।
সরিতো  মার্গবাহিন্যস্তথাসংস্তত্র  পাতিতে  ॥ 29॥

ততো  দেব  গণাঃ  সর্বে  হর্ষ  নির্ভরমানসাঃ।
বভূবুর্নিহতে  তস্মিন্  গংদর্বা  ললিতং  জগুঃ॥ 30॥

অবাদযং  স্তথৈবান্যে  ননৃতুশ্চাপ্সরোগণাঃ।
ববুঃ  পুণ্যাস্তথা  বাতাঃ  সুপ্রভোঽ  ভূদ্ধিবাকরঃ॥ 31
॥

জজ্বলুশ্চাগ্নযঃ  শাংতাঃ  শাংতদিগ্জনিতস্বনাঃ॥ 32॥

॥  স্বস্তি  শ্রী  মার্কংডেয  পুরাণে
সাবর্নিকেমন্বংতরে  দেবি  মহত্ম্যে  শুংভোবধো  নাম
দশমো  ধ্যাযঃ  সমাপ্তম্  ॥

আহুতি
ওং  ক্লীং  জযংতী  সাংগাযৈ  সশক্তিকাযৈ  সপরিবারাযৈ
সবাহনাযৈ  কামেশ্বর্যৈ  মহাহুতিং  সমর্পযামি  নমঃ
স্বাহা  ॥

